
ANNA KLEIVA

DRIKKEVISE FRÅ PARIS

Diht

FORLAGET OKTOBER



Flukt over Gjendin-eggen.

Dikt og forbannet løgn!

Oppover bratteste veggen

med bruden – og drukken et døgn;

jaget av høk og glenter,

truet av troll og slikt,

turet med galne jenter; –

løgn og forbannet dikt!




AMULETT

eg ber ein amulett om halsen

ei tann som gneg som gnafsar

på den tynne huda

over bringa

eg ber ein amulett innanfor

kleda, ei tann eg beit ut av deg

der heime

det fanst ein augneblink

stramma opp, spent ut

ei garva hud eg

tromma på

det var berre ein augneblink


TIL PARIS, TIL PARIS, SKAL JEG RIDE PÅ EN GRIS

om eg var bartender i

Paris skulle eg berre

gått vidare

skulle eg berre gløymt bort

dette, deg, alle imellom oss

skulle eg berre servert øl og hatt

pene puppar og dialekt

frå forstadane og gitt faen

gått som Bruce rett imot sola

då eg var lita

og knapt kunne gå drakk eg

brennevin, eg vraltar inn

i Paris, i stutthoser trippar ei purke

drikk meg

under disken

liksom alle dei tidlegare

fyllesvina der nede har

vaska vegen for meg

liksom eg tenkte å bli litt meir

galen, eit fyllesvin som Edith sporven

bydd på øl og brennevin, jentene

dansar og gutane græt

ta gueule, skulle eg sagt

kjeften din og bogestroka dine med augevippene

vippa meg over, gjort eit snitt

i venstre auge

eg trengte å bli litt meir galen

armane mine er som to

pinnar langs kroppen

livet ville vere så mykje lettare å leggje

bak seg, å leggje under seg

i Paris, det er så mange fleire folk

imellom

i gatene, så mange færre rom

trykkande

av nærleik

du eig den der byen, kløyvande sterkt

og eg vraltar inn i Paris

med ein brurehest, svinaktig

aksent over vinaktig

blikk, jentene dansa

og gutane gret, cul sec!

ta ein dram! drikk meg til! ta fram

glasmeistertøyet, her er ei

som kan skjere sanninga

ut av vinen og vri

ho opp

om eg var bartender i Paris

skulle eg berre gått

vidare, vandra ned gata

vikla meg ut

